
ᑲᑎᒪᔾᔪᑎᕕᓃᑦ 

ᐃᖃᓗᖕᓂ ᓄᓇᓕᐸᐅᔭᖅ 
ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖓᑦ #01   

ᔭᓄᐊᕆ 22, 2026 3:00 ᐅᓐᓄᒃᓴᒃᑯᑦ 
ᓄᓇᓕᐸᐅᔭᐃᑦ ᑲᑎᒪᕝᕕᖓᓂ 

 
ᑲᑎᒪᖃᑕᐅᔪᑦ 
ᑲᑎᒪᔨ ᐋᒻᐳᕐ ᐊᒡᓘᑲᖅ, ᐃᒃᓯᕙᐅᑕᖅ 
ᑲᑎᒪᔨ ᓵᒥᐅᓪ ᑎᓕ, ᐃᒃᓯᕙᐅᑕᐅᑉ ᑐᒡᓕᐊ 
ᒪᐃᔭ ᓵᓚᒪᓐ ᐊᕙ, ᑲᑎᒪᔨᐅᖃᑕᐅᔪᖅ 
ᑳᓄ ᒎᑕᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) –  ᑲᑎᒪᖃᑕᐅᔪᖅ 
ᐸᓖᓯ ᕙᓚᑦᑯ ᓂᑯᓚᕝᔅᑭ, ᐸᓖᓯ −  ᑲᑎᒪᖃᑕᐅᔪᖅ 
ᒫᑎᐅ ᔫᕐᔅ, ᒪᓕᒐᓕᕆᔨᒃᑯᑦ −  ᑲᑎᒪᖃᑕᐅᔪᖅ 

 
ᑲᑎᒪᖃᑕᐅᙱᑦᑐᑦ 
ᒪᐃᔭᐅᑉ ᑐᖓᓕᐊ ᑭᒻᐳᓕ ᓯᒥᑦ 
ᓘᕈᓪ ᒪᒃᑯᐊᕆᔅᑕᓐ, ᐅᖂᑕᖅ ᑲᑐᔾᔨᖃᑎᒌᑦ – ᑲᑎᒪᖃᑕᐅᔪᖅ 
ᓯᐅᕆ ᕌᐳᑦᓴᓐ, YWCA ᐊᒡᕕᒃ – ᑲᑎᒪᖃᑕᐅᔪᖅ 
ᓯᑕᕙᓂ ᐳᓈᑦ, ᓄᓇᕗᒻᒥ ᕿᕐᓂᖅᑕᐃᑦ ᐱᐅᓯᑐᖃᖏᓐᓂᒃ ᑲᑐᔾᔨᖃᑎᒌᑦ – ᑲᑎᒪᖃᑕᐅᔪᖅ 
ᓲᓪ ᑕᒑᖅ, ᖃᑦᑎᕆᔨᒃᑯᑦ ᐊᖓᔪᖅᑳᖓ ᐊᒻᒪ ᑐᑭᒧᐊᒃᑎᑦᓯᔨ ᑐᐊᕕᕐᓇᖅᑐᓕᕆᔨᒃᑯᓐᓄᑦ − ᓄᓇᓕᐸᐅᔭᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᑲᔫᑎᒃᓴᑦ 

 
ᐊᒡᓚᕝᕕᓃᙶᖅᑐᑦ  
ᓯᑏᕝ ᐃᖕᓚᓐ, ᐊᐅᓚᑦᑎᔨᒻᒪᕆᒃ 
ᐳᕆᐋᓇ ᓛᖕᕘᑦ, ᓄᓇᓕᐸᐅᔭᓄᑦ ᑎᑎᕋᖅᑎ 
ᑭᐅᕈ ᓇᑲᓄᐊᒋ, ᐊᐅᓚᑦᑎᔨᒻᒪᕆᐅᑉ ᐃᑲᔪᖅᑎᖓ 
ᓯᑏᕙᓐ ᐋᓚᓐ, ᒪᓕᒐᕐᓂᒃ ᐊᑐᖅᑎᑦᓯᔨᒻᒪᕆᒃ – ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑎ 
ᐳᕆᑕᓐ ᒪᒃᓂᐅᓪ, ᑐᑭᒧᐊᖅᑎᑦᓯᔨ ᐱᙳᐊᖅᑐᓕᕆᓂᕐᒧᑦ – ᓄᓇᓕᐸᐅᔭᐃᑦ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑎ 
ᔨᐊᕝ ᐴᕐᓐ, ᑐᓴᐅᒪᔪᓕᕆᔨᒃᑯᑦ ᐊᒻᒪ ᐊᑭᓕᖅᓱᐃᔨᓄᑦ ᐱᔨᑦᑎᕋᖅᑎᓄᑦ ᐊᐅᓚᑦᑎᔨ − ᓄᓇᓕᐸᐅᔭᕐᒥ 
ᐃᖅᑲᓇᐃᔭᖅᑎᓄᑦ ᐃᑲᔫᑎᒃᓴᑦ 
 
ᑲᑎᒪᔨ ᐊᒡᓘᒃᑲᖅ ᑲᑎᒪᓂᕐᒥᒃ ᒪᑐᐃᖅᓯᓚᐅᖅᐳᖅ 3:04−ᒧᐊᖅᑎᓪᓗᒍ ᐅᓐᓄᒃᓴᒃᑯᑦ. 
 
ᑲᑎᒪᔾᔪᑎᒃᓴᑦ ᐊᖏᖅᑕᐅᓂᖏᑦ 
 
ᐱᖁᔨᕗᖔᕈᑎ  26-01 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᑎᓕ  
ᐊᐃᑉᐲᔪᖅ:  ᑳᓄ ᒎᑕᑦ 
 
ᐊᑐᓕᖅᑎᑕᐅᓂᖓ ᑲᑎᒪᔾᔪᑎᒃᓴᑦ ᓴᖅᑭᑕᐅᓯᒪᔪᑦ. 

ᑕᒪᐃᓐᓄᑦ ᐊᖏᖅᑕᐅᔪᖅ 
 
1. ᑲᑎᒪᔾᔪᑎᕕᓃᑦ 
  

a) ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖓᑦ #01 ᑲᑎᒪᔾᔪᑎᕕᓃᑦ 
ᐅᓪᓗᖃᖅᑐᖅ ᐊᐃᕆᓕ 3, 2025 

ᐱᖁᔨᕗᖔᕈᑎ PSC 26-02 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᑎᓕ                          
ᐊᐃᑉᐲᔪᖅ:  ᒫᑎᐅ ᔫᕐᔅ 
 
ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖓᑦ #01 ᑲᑎᒪᔾᔪᑎᕕᓃᑦ ᐅᓪᓗᖃᖅᑐᖅ 
ᐊᐃᕆᓕ 3, 2025 
 

ᑕᒪᐃᓐᓄᑦ ᐊᖏᖅᑕᐅᔪᖅ 
 
2. ᐃᓚᐅᖃᑕᐅᔪᒪᓂᕐᒧᑦ ᓇᓗᓇᐃᖅᓯᓂᖅ 
 
 ᐱᑕᖃᙱᑦᑐᖅ 
 
 3. ᑎᓕᔭᐅᓯᒪᔪᑦ 
 
 ᐱᑕᖃᙱᑦᑐᖅ 
  
4. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᒃᓴᑦ ᓴᖅᑭᑕᐅᓯᒪᔪᓪᓗ 
 
 ᐱᑕᖃᙱᑦᑐᖅ 
 
5. ᓄᑖᑦ ᐱᓕᕆᐊᒃᓴᑦ 
 

a) ᐅᖃᖃᑎᒌᒍᑎᒃᓴᖅ – ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓂᖏᑦ 
 

ᑲᑎᒪᔨ ᐊᒡᓘᑲᖅ ᐅᖃᐅᓯᖃᓚᐅᖅᐳᖅ ᐅᖃᖃᑎᒌᒍᑎᒃᓴᒥᒃ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ 
ᑲᑎᒪᔨᕋᓛᑦ ᕿᒥᕐᕈᔭᖏᓐᓂᒃ ᐱᔭᕇᖅᑕᐅᓚᐅᖅᑐᒥᒃ ᐊᐅᓚᑦᑎᔨᑦ ᐊᒻᒪ ᓯᕗᓪᓕᐅᔾᔭᐅᔪᒪᔪᓄᑦ ᑲᑎᒪᔨᕋᓛᓄᑦ. 
 
ᑲᑎᒪᔨ ᐊᒡᓘᒃᑲᖅ ᐃᒪᓐᓇ ᐅᖃᓚᐅᖅᐳᖅ: 

● ᐃᓄᓕᒫᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ ᑐᑭᓯᓇᑦᓯᐊᖅᑐᒥᒃ ᐊᔪᕐᓇᙱᑦᑐᒥᒡᓗ 
ᐱᓕᕆᐊᒃᓴᖃᖅᐳᑦ. 

● ᐱᔭᒃᓴᓕᒻᒪᕆᐊᓘᕗᖅ ᓄᓇᓕᐸᐅᔭᖅ ᐊᑦᑕᕐᓇᙱᓐᓂᖅᓴᐅᖁᓪᓗᒍ. 
● ᑖᓐᓇ ᑲᒪᒋᔭᒃᓴᖅ ᐊᒥᖅᑳᕈᑕᐅᕙᒃᐳᖅ ᑲᑎᒪᔨᕋᓛᓄᑦ, ᐱᓕᕆᖃᑎᒋᔭᐅᔪᓄᑦ ᑐᑦᑕᕐᕕᒋᔭᐅᔪᓄᑦ, 

ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᓄᓇᓕᖕᒥᐅᓄᓪᓗ. 
● ᒫᓐᓇ ᐋᖅᑭᒃᓯᒪᓂᕆᔭᖓ ᐱᕕᖃᖅᑎᑦᓯᙱᓚᖅ ᖃᓄᐃᓕᐅᕆᐊᕐᓂᕐᒥᒃ ᓱᒃᑲᓕᔪᒥᒃ ᑭᒃᑯᑐᐃᓐᓇᐃᑦ 

ᐊᑦᑕᕐᓇᑐᒦᖁᓇᒋᑦ. 
● ᐅᓄᖅᑐᑦ ᐱᔾᔪᑕᐅᔪᑦ ᓇᓗᓇᐃᔭᑦᓯᐊᖅᓯᒪᔪᓂᒃ ᐊᑐᐊᒐᓕᐅᕆᐊᖃᕐᒪᑕ, ᑕᒪᓐᓇᓗ 

ᐱᓕᕆᐊᖑᑦᓯᐊᕈᓐᓇᙱᓪᓗᓂ ᑲᑎᒪᔨᕋᓛᑦ ᑭᒡᓕᒋᑎᑕᐅᔪᑦ ᐃᓗᐊᓂ. 
● ᐃᖅᑲᓇᐃᔮᖅ ᐃᓱᓕᑦᑕᕐᕕᖃᖅᐳᖅ ᐋᖅᑭᑦᓯᐊᖅᓯᒪᔪᒥ ᐊᒻᒪ ᒪᑐᐃᙶᖅᑐᒥ ᑲᑎᒪᓂᐅᔪᒥᑦ, 

ᐱᕕᖃᖅᑎᑦᓯᙱᓪᓗᓂ ᐊᔪᕐᓇᖅᑐᒥ ᐃᓗᐊᓂ ᐱᓕᕆᓂᐅᔪᒥ ᐋᖅᑭᒍᑎᒃᓴᙳᖅᑎᑦᓯᓂᐅᔪᒥᑦ. 
● ᐱᓕᕆᐊᒃᓴᐃᑦ ᑭᖑᕙᕆᐊᖅᑕᐅᕙᒃᐳᑦ, ᐱᔪᒪᓂᖃᑦᓯᐊᙱᓐᓂᕐᒨᙱᑦᑐᖅ, ᑭᓯᐊᓂᓕ ᓈᒻᒪᒃᑐᒥᒃ 

ᐱᓕᕆᓂᕆᔭᐅᕙᒃᑐᒥᒃ ᐱᑕᖃᙱᓐᓂᖓᓄᑦ. 
● ᐱᒻᒪᕆᐅᕗᖅ ᐃᓕᓴᖅᓯᔭᕆᐊᒃᓴᖅ ᑭᒃᑯᑐᐃᓐᓇᐃᑦ  ᐊᑦᑕᕐᓇᖅᑐᒦᖁᓇᒋᑦ 

ᐋᖅᑭᒃᓱᖅᑕᐅᓯᒪᔭᕆᐊᖃᕐᓂᖏᓐᓂᒃ ᑐᓴᕐᕕᖃᕐᓗᑎᒃ ᑭᒃᑯᑐᐃᓐᓇᓂᒃ. 
● ᐃᖃᓗᖕᒥᐅᑦ ᐃᓅᓯᖃᕐᒪᑕ ᖃᓄᐃᔾᔪᑕᐅᔪᓂᒃ ᐃᓱᒪᓕᐅᕈᑕᐅᔪᓄᑦ. 
● ᐃᓱᒫᓘᑕᐅᔪᑦ ᐱᔭᐅᕙᒃᐳᑦ ᐅᓐᓂᕐᓘᑎᒃᑯᑦ ᐱᕙᓪᓕᐊᔪᑎᒍᓪᓗ ᑭᓯᐊᓂ ᑐᐊᕕᕐᓇᖅᑐᖃᓚᐅᖅᑎᓪᓗᒍ. 
● ᑲᔪᓰᓐᓇᕈᓐᓇᙱᓚᖅ ᐊᐅᓚᑦᑎᓗᓂ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑐᒦᑎᑦᓯᑦᑕᐃᓕᒪᓂᕐᒥᒃ ᑭᖑᓂᐊᒍᑦ. 

● ᒫᓐᓇ ᐋᖅᑭᒋᐊᕆᐊᖃᓕᖅᐳᑦ ᑲᑎᒪᔨᕋᓛᑦ. 
● ᓴᖅᑭᑎᑦᓯᔪᖃᕐᓗᓂ ᐱᓕᕆᐊᖃᓪᓚᕆᒍᒪᔪᓂᒃ ᑖᒃᑯᓇᓂᑦᓴᐃᓐᓇᖅ ᐱᓕᕆᖃᑎᒌᒃᑐᓂᒃ 

ᐱᕕᒃᓴᖃᖅᑎᑦᓯᔪᒪᓂᕐᒧᑦ ᑲᔪᓯᑎᑦᓯᔪᓐᓇᕐᓂᕐᒥᒃ ᐱᓕᕆᖃᑎᒌᖕᓂᕐᒥᒃ ᐱᔭᐅᔭᕆᐊᓕᖕᓂᒃ 
ᑲᔪᓯᓂᖃᑦᓯᐊᖅᑐᒃᑯᑦ ᐋᖅᑭᒃᓱᐃᓂᐊᕐᓗᓂ ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ, ᖃᓄᐃᓕᐅᖁᔭᐅᓯᒪᔪᓂᒡᓗ. 

● ᐋᖅᑭᒃᓯᓗᑎᒃ ᖃᖓᙳᕌᖓᑦ ᑲᑎᒪᖃᑦᑕᕋᔭᖅᑐᓂᒃ ᐅᕝᕙᓘᓐᓃᑦ ᓈᓚᒃᑎᑦᓯᖃᑦᑕᕐᓗᑎᒃ ᓄᓇᓕᖕᒥᐅᑦ 
ᐅᖃᓕᒪᒍᓐᓇᕐᓗᑎᒃ ᑲᑎᒪᔨᕋᓛᓄᑦ, ᑐᓴᐅᒪᖃᑎᒌᒡᓗᑎᒃ, ᐃᑲᔪᕐᓗᑎᒡᓗ ᓯᕗᓪᓕᐅᔾᔭᐅᔭᕆᐊᓕᖕᓂᒃ 
ᐋᖅᑭᒃᓯᓗᑎᒃ ᐃᓱᒪᓕᐅᕈᑕᐅᔪᑦ ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᑕᐅᓚᐅᙱᓐᓂᖏᓐᓂᒃ. 

● ᒪᕐᕉᓕᖅᑲᖓᔫᒃ ᐱᓕᕆᔾᔪᓯᖅ ᕿᒪᕉᑎᓂᐅᙱᓚᖅ ᓴᖅᑭᔮᑦᓯᐊᕐᓂᕐᒥᒃ, ᑭᓯᐊᓂ ᐊᖏᖅᓯᒪᓂᐅᔪᖅ 
ᐊᑑᑎᖃᑦᓯᐊᕐᓂᕐᒧᑦ. 

● ᐱᓕᕆᕝᕕᖕᒥ ᐱᓕᕆᖃᑎᒌᒃᑐᑦ ᓱᑲᓂᖅᓴᒥᒃ ᓴᙱᓂᖅᓴᒥᒡᓗ ᐱᖁᔨᕗᖔᓕᐅᕈᓐᓇᕐᓂᐊᖅᐳᑦ. 
● ᐃᓄᓕᒫᖅᑎᑦᓯᖃᑦᑕᕐᓂᖅ ᖃᐅᔨᒪᔾᔪᑕᐅᓂᐊᖅᐳᖅ ᐊᑐᓕᖁᔭᐅᓯᒪᔪᑦ ᒪᓕᒃᑲᓗᐊᕐᒪᖔᑕ 

ᓄᓇᓕᖕᒥᐅᑦ ᐱᔪᒪᔭᖏᓐᓂᒃ. 
● ᐊᑕᐅᓰᓐᓇᒃᑰᓕᖅᑎᑦᓯᓂᒃᑯᑦ ᑖᒃᑯᓇᓂᑦᓴᐃᓐᓇᖅ ᑲᔪᓯᓂᕆᔭᐅᕙᒃᑐᓂᒃ ᑐᑭᖃᑦᓯᐊᖅᑐᒥᒃ 

ᑭᒃᑯᑐᐃᓐᓇᓂᒃ ᐃᓚᐅᑎᑦᓯᓂᕐᒥᒃ, ᑖᒃᑯᐊ ᑲᑎᒪᔨᕋᓛᑦ ᐱᔨᑦᑎᕋᕐᓂᐊᖅᐳᑦ ᐃᑳᕐᕕᐅᓗᑎᒃ 
ᐊᐅᓚᑦᑎᔨᒋᔭᐅᔪᓄᑦ, ᑲᑎᒪᔨᓄᑦ, ᓄᓇᓕᖕᒥᐅᓄᓪᓗ. 

● ᑐᕌᒐᕆᔭᐅᔪᖅ ᓱᒃᑲᓂᖅᓴᒥᒃ ᐱᕙᓪᓕᐊᓂᕐᒥᒃ, ᐃᓱᒪᓕᐅᑦᓯᐊᕐᓂᖅᓴᐅᓂᕐᒥᒃ, ᐊᒻᒪ 
ᐊᑦᑕᕐᓇᙱᓐᓂᖅᓴᒥᒃ ᓄᓇᓕᒃ. 

 
ᓯᑏᕝ ᐃᖕᓚᓐ, ᐊᐅᓚᑦᑎᔨᒻᒪᕆᒃ, ᐅᑯᓂᖓ ᐅᖃᐅᓯᖃᓚᐅᖅᐳᖅ: 

● ᐊᐅᓚᑦᑎᕝᕕᖃᕐᓂᖅ ᓯᕗᓪᓕᖅᐸᐅᔾᔭᐅᓯᒪᔪᓂᒡᓗ ᑲᑎᒪᔨᕋᓛᓂᒃ ᐋᖅᑭᒃᓯᓂᖅ 
o ᕿᒥᕐᕈᔭᐃᓐᓇᕆᓗᒋᑦ ᑲᑎᒪᔨᕋᓛᓕᒫᑦ ᖃᐅᔨᓇᓱᐊᒡᓗᑎᒡᓗ ᖃᓄᖅ ᑲᑎᒪᔨᕋᓛᑦ 

ᐃᖏᕐᕋᑦᓯᐊᕐᓂᖅᓴᐅᔪᓐᓇᕐᒪᖔᑕ ᑭᐅᓴᕋᐃᓐᓂᖅᓴᐅᔪᓐᓇᕐᓗᑎᒡᓗ ᐱᔾᔪᑕᐅᔪᓄᑦ 
ᐊᒃᑐᐃᔾᔪᑕᐅᓲᓄᑦ ᓄᓇᓕᖕᓄᑦ 

o ᕿᒥᕐᕈᓗᒋᑦ ᒪᓕᒐᕋᓛᑦ ᐊᑐᐊᒐᐃᓪᓗ 
o ᕿᒥᕐᕈᓂᕐᒧᑦ ᐋᖅᑭᒃᓯᒪᓂᖓ ᐊᖏᖅᑕᐅᓚᐅᖅᐳᖅ ᑲᑎᒪᔨᓄᑦ 
o ᑲᑎᒪᔨᕋᓛᑦ ᐊᑐᓕᖁᔭᓕᐅᓲᑦ ᑲᑎᒪᔨᓄᑦ ᐅᖃᖃᑎᒌᒍᑕᐅᓂᐊᖅᑐᓂᒃ, ᐊᑐᓕᖁᔨᔾᔪᑎᓂᒃ, 

ᐊᒻᒪ ᐃᓱᒪᓕᐅᕈᑕᐅᔪᒃᓴᓂᒃ 
o ᓯᕗᓪᓕᐅᔾᔭᐅᖁᔭᐅᔪᑦ ᑲᑎᒪᔨᕋᓛᓄᑦ ᓱᒃᑲᓂᖅᓴᒃᑯᑦ ᐱᓕᕆᔾᔪᑕᐅᓂᐊᖅᐳᑦ 

● ᕿᒥᕐᕈᓂᖅ ᐱᓕᕆᐊᖑᓚᐅᖅᑐᖅ ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᓄᑦ 
o ᖃᐅᔨᔭᐅᓚᐅᖅᐳᖅ ᑎᑎᕋᕐᕕᖕᒥ ᐱᓕᕆᔨᖃᕐᓂᖅ ᐊᔾᔨᒌᙱᑦᑑᑎᓂᒃ ᑲᑐᔾᔨᖃᑎᒌᓂᒃ 

ᐃᓛᓐᓂᒃᑯᑦ ᐊᒃᓱᕈᕐᓇᖅᐸᒃᐳᖅ ᐅᖃᐅᓯᖃᓕᕌᖓᒥᒃ ᐊᒃᑐᖅᑕᐅᓴᕋᐃᑦᑐᓂᒃ ᐃᓱᒪᒋᔭᒃᓴᓂᒃ 
o ᐊᑐᓕᖁᔭᐅᓚᐅᖅᑐᖅ ᐃᓗᐊᓂ ᐱᓕᕆᕝᕖᑦ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᑦ ᓴᖅᑭᑕᐅᓗᑎᒃ 

▪ ᐱᓕᕆᖃᑎᒌᒃᑐᑦ ᒪᓕᖕᓂᐊᖅᐳᑦ ᖃᓄᐃᓕᐅᖁᔭᐅᔪᓂᒃ ᓂᕈᐊᖅᑕᐅᓯᒪᔪᓄᑦ 
● ᑲᑎᒪᔨᑦ ᑎᓕᓯᓚᐅᕐᑐᑦ ᐊᐅᓚᑦᑎᔨᓂᒃ ᑐᒃᓯᕋᖁᔨᓪᓗᑎᒃ ᐃᓱᒪᒋᔭᐅᔪᓂᒃ ᐃᓄᓕᒫᓂᒃ 

ᐃᓚᐅᑎᑦᓯᓂᕐᒧᑦ ᐊᒻᒪ ᑐᓴᐅᒪᑎᑦᓯᓂᕐᒧᑦ  ᑐᓴᐅᕋᓱᐊᒃᑎᓪᓗᒋᑦ ᓄᓇᓕᖕᒥᐅᑦ ᐃᓱᒪᒋᔭᖏᓐᓂᒃ, 
ᕿᓚᒻᒥᐅᓂᖅᓴᒃᑯᑦ ᐱᓕᕆᔪᓐᓇᖁᓪᓗᒋᑦ 

● ᑲᑎᒪᔩᑦ ᐃᓱᒪᒋᔭᖃᖅᑐᑦ ᓄᓇᓖᑦ ᑲᑎᒪᕕᖓᓂ ᑲᑎᒪᖃᑦᑕᕈᒪᓪᓗᑎᒃ  
o ᐱᕙᓪᓕᐊᔾᔪᓯᕐᒥᒃ ᐋᖅᑭᒃᓱᐃᔪᖃᖅᐸᓪᓕᐊᕗᖅ 
o ᑕᐃᒪᓐᓇ ᓄᓇᖃᖅᑎᐅᔪᑦ ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ ᐊᒻᒪᓗ ᓴᖅᑭᔮᑦᓯᐊᕐᓗᑎᒃ 

ᐅᖃᐅᓯᖃᕈᓐᓇᕐᓗᑎᒃ ᐃᓱᒫᓘᑎᒋᔭᒥᓂᒃ, ᐅᖃᐅᓯᒃᓴᒥᓂᒃ ᐊᒻᒪᓗ ᖃᓄᐃᓕᐅᖁᔨᓂᕐᒥᓂᒃ 
ᐊᑦᔨᒌᖏᑦᑐᓄᑦ ᐱᔾᔪᑕᐅᔪᓄᑦ 

 
ᑳᓄ ᒎᑕᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐊᐱᕆᓚᐅᖅᐳᖅ, ᐃᖕᓚᓐ ᑭᐅᓪᓗᓂᐅᒃ: 

● ᖃᖓ ᐊᓯᔾᔨᖅᑕᐅᓂᐊᖅᐸᑦ? 
o ᐋᖅᑭᒃᓯᒪᔪᖃᙱᓚᖅ ᖃᖓᒃᑰᕋᔭᕐᓂᖓᓂᒃ. 
o ᑲᑎᒪᔨᕋᓛᑦ ᐅᖃᐅᓯᖃᕈᓐᓇᖅᐳᑦ ᐃᓱᒪᒋᔭᒥᓂᒡᓗ ᑐᓴᖅᑎᑦᓯᓗᑎᒃ 
o ᓇᓕᐊᑐᐃᓐᓇᖅ ᐊᑐᓕᖁᔭᐅᓯᒪᔪᑦ ᑲᑎᒪᔨᕋᓛᓄᑦ ᑐᓂᔭᐅᓂᐊᖅᑐᑦ ᑲᑎᒪᔨᓄᑦ 

ᑭᖑᓪᓕᖅᐹᒥᑦ ᐃᓱᒪᓕᐅᕈᑕᐅᓂᐊᕐᓗᓂ 

o ᑭᒃᑯᑐᐃᓐᓇᓂᒃ ᐅᖃᖃᑎᖃᕐᓂᖅ ᑲᔪᓯᑎᑕᐅᓂᐊᖅᐳᖅ ᖃᐅᔨᒪᓕᕈᒪᓂᕐᒧᑦ 

ᑲᔪᓯᓂᕆᔭᐅᕙᒃᑐᒥᒃ ᑭᒃᑯᑐᐃᓐᓇᓂᒃ ᐅᖃᖃᑎᖃᕐᓂᐊᕐᓗᓂ 
o ᑕᑯᔾᔪᑕᐅᔪᓐᓇᖅᑐᒥᒃ ᐱᑎᑕᐅᔪᖃᓚᐅᖅᐳᖅ ᖃᓄᖅ ᑖᒃᑯᓇᓂᑦᓴᐃᓐᓇᖅ ᐱᓕᕆᕝᕕᖕᓂ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᖃᑎᒌᒃᐸᒃᑐᑦ ᐊᐅᓚᓇᔭᕐᒪᖔᑕ 
▪ ᑲᑎᒪᔩᑦ ᖃᓄᐃᓕᐅᖁᔨᓚᐅᖅᐳᑦ ᐊᐅᓚᑦᑎᔨᓂᒃ ᐱᔾᔪᑎᖃᖅᓱᑎᒃ ᑭᒃᑯᑐᐃᓐᓇᓂᒃ 

ᐋᖓᔮᕐᓂᕐᒥᒃ 
▪ ᐊᐅᓚᑦᑎᔨᐅᔪᑦ ᖃᐅᔨᒋᐊᕐᕕᖃᓚᐅᖅᐳᑦ ᐊᔾᔨᒌᙱᑦᑐᓂ ᐊᒃᑐᐊᓂᓕᖕᓂ ᒐᕙᒪᒃᑯᑦ 

ᑎᑎᕋᕐᕕᖏᓐᓂ ᐊᒻᒪ ᑐᑦᑕᕐᕕᖏᓐᓂ ᐅᖃᐅᓯᖃᕐᓂᕐᒧᑦ ᐸᕐᓇᐅᑎᒥ ᐃᓄᒋᐊᒃᑐᓂ 
ᐋᖓᔮᕐᓂᕐᒧᑦ 

▪ ᓴᖅᑭᓚᐅᖅᑐᖅ ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖑᔪᖅ ᐱᒋᐊᓚᐅᖅᑐᖅ ᐅᓪᓗᑦ 
ᐱᖓᓱᑦ ᐊᓂᒍᖅᓯᒪᓕᖅᑐᑦ 

 
ᓯᑏᕙᓐ ᐋᓚᓐ, ᒪᓕᒐᕐᓂᒃ ᐊᑐᖅᑎᑦᓯᔨᒻᒪᕆᒃ, ᐅᑯᓂᖓ ᐅᖃᐅᓯᖃᓚᐅᖅᐳᖅ: 

● ᐸᓖᓯᒃᑯᑦ ᓄᓇᓕᒃᑯᓪᓗ ᒪᓕᒐᕐᓂᑦ ᐊᑐᖅᑎᑦᓯᔩᑦ ᑲᑎᓚᐅᖅᐳᑦ ᐋᖅᑭᒃᓱᐃᓪᓗᑎᒡᓗ ᓯᕗᓪᓕᖅᐹᒥᒃ 
ᖃᐅᔨᓴᕈᑕᐅᔪᒥᒃ 

● ᑐᕌᕆᔭᖃᖅᐳᖅ ᐱᐅᓯᒋᐊᖅᑎᑦᓯᔪᒪᓪᓗᓂ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑐᒦᑎᑦᓯᑦᑕᐃᓕᒪᓂᕐᒥᒃ 
ᖃᓄᐃᙱᑦᓯᐊᕈᓐᓇᕐᓂᕐᒥᒡᓗ 

● ᐱᓕᕆᐊᖑᕙᓪᓕᐊᔪᒪᔪᖅ ᑕᐅᑐᒐᖃᖅᐳᖅ ᐃᒥᐊᓗᖕᓂᒃ ᐊᒻᒪ ᐃᖏᕐᕋᔪᓂᒃ ᒪᓕᒐᕐᓂᒃ 
ᐊᑐᖅᑎᑦᓯᓂᕐᒥᒃ ᓄᓇᓕᐸᐅᔭᓕᒫᒥ 

● ᑐᕌᒐᕆᔭᐅᔪᖅ ᒥᑭᓪᓕᒋᐊᖅᑎᑦᓯᔪᒪᓪᓗᑎᒃ ᑭᒃᑯᑐᐃᓐᓇᓂᒃ ᐋᖓᔮᖅᐸᒃᑐᓂᒃ, ᑭᒃᑯᑐᐃᓐᓇᓂᒃ 
ᐃᒥᐊᓗᒃᑐᖅᐸᒃᑐᓂᒃ, ᐋᖓᔮᖅᓱᑎᒃ ᐊᖁᑉᐸᒃᑐᓂᒃ, ᐊᒻᒪ ᐊᖅᑯᑎᒃᑯᑦ ᐱᕋᔭᒍᑕᐅᕙᒃᑐᓂᒃ 

● ᐆᒃᑑᒪᔭᒍᑕᐅᔪᖅ ᐱᓕᕆᐊᖑᔪᖅ ᖃᐅᑕᒫᑦ ᐃᖏᕐᕋᖃᑦᑕᕐᓂᐊᖅᐳᖅ ᐃᓚᖃᕐᓗᓂᓗ ᐊᑕᐅᓯᕐᒥᒃ 
ᐸᓖᓯᒥᒃ ᐊᑕᐅᓯᕐᒥᒡᓗ ᓄᓂᓕᒃᑯᓐᓂ ᒪᓕᒐᕐᓂᒃ ᐊᑐᖅᑎᑦᓯᓪᓚᕆᒃᐸᒃᑐᒥᒃ 

 
ᐸᓖᓯ ᕙᓛᑦᑯ ᓂᑯᓚᕝᔅᑭ ᐸᓖᓯᒃᑯᓐᓂ ᐅᑯᓂᖓ ᐅᖃᐅᓯᖃᓚᐅᖅᐳᖅ: 

● ᐃᓱᒪᒋᓗᒍ ᐅᖓᕙᕆᐊᕐᓗᒍ ᐆᒃᑑᒪᔭᒍᑕᐅᔪᖅ ᐊᐅᔭᖅ ᑕᖅᑭᖏᓐᓄᑦ 
● ᑕᖅᑮᒃ ᒪᕐᕉᒃ ᓯᕗᓪᓖᒃ ᐋᖅᑭᒃᓯᓂᐊᖅᐳᑦ ᑐᙵᕕᒋᔭᐅᓂᐊᖅᑐᒥᒃ ᖃᓄᖅ ᑕᒪᓐᓇ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᖅ ᐊᓂᒍᖅᑎᑦᓯᓂᐊᕐᒪᖔᑦ 
● ᐆᒃᑑᒪᔭᒍᑕᐅᔪᖅ ᐱᓕᕆᐊᖑᔪᖅ ᐋᖅᑭᒋᐊᖅᑕᐅᔪᓐᓇᖅᐳᖅ ᓯᕗᒻᒧᐊᒃᐸᓪᓕᐊᓗᓂ 
● ᐊᐅᔭᒃᑯᑦ ᐱᓕᕆᕐᔪᐊᕐᓇᕐᓂᖅᐹᖑᕙᒃᐳᖅ ᐱᓕᕆᖃᑎᒌᖏᓐᓇᕐᓂᐊᖅᐳᒍᓪᓗ ᐆᒃᑑᒪᔭᒍᑕᐅᔪᒥᒃ 

ᐱᓕᕆᐊᖑᔪᒥᒃ 
● ᐅᒃᐱᕈᓱᒃᑐᖓ ᑕᒪᓐᓇ ᐆᑦᑐᕋᐅᑕᐅᔪᖅ ᑲᔪᓯᑦᑎᐊᕐᓂᐊᕐᓂᖓᓂᒃ ᐊᒻᒪᓗ ᐱᐅᔪᓂᒃ ᓴᖅᑭᑦᑐᖃᕐᓗᓂ 
● ᑭᒡᓕᓯᓂᐊᖅᑕᐅᓯᒪᔪᑦ ᑲᑎᖅᓱᖅᑕᐅᓂᐊᖅᐳᑦ ᑕᖅᑭᑦ ᐱᖓᓱᑦ ᐊᓂᒍᖅᐸᑕ ᖃᐅᔨᒪᓕᕈᒪᓂᕐᒧᑦ 

ᖃᓄᑐᐃᓐᓇᖅ ᐊᓯᔾᔨᕆᐊᖅᓯᔪᖃᕆᐊᖃᕐᒪᖔᑦ 
 
ᑲᑎᒪᔨ ᑎᓕ ᐅᑯᓂᖓ ᐅᖃᐅᓯᖃᓚᐅᖅᐳᖅ ᐅᑯᓂᖓᓗ ᐊᐱᕆᓪᓗᓂ: 

● ᓇᓗᓇᐃᖅᓯᑦᓯᐊᕆᐊᖃᕐᓂᐊᖅᑐᒍᑦ ᖃᓄᖅ ᑕᒪᓐᓇ ᓴᖅᑭᔮᑦᓯᐊᕋᔭᕐᒪᖔᑦ ᖃᓄᕐᓗ ᑕᖅᑲᒃᑯᐊ 
ᑐᓴᖅᑕᐅᔪᑦ ᓴᐳᔾᔭᐅᓯᒪᓂᐊᕐᒪᖔᑕ 

● ᐅᒃᐱᕈᓱᒃᐳᖅ ᑲᑎᒪᔩᑦ ᑲᒪᑦᑎᐊᙱᓐᓂᖏᑦ ᒥᑭᓪᓕᕚᓪᓕᕐᓂᐊᕐᓂᖏᓐᓂᒃ ᑭᒃᑯᑐᐃᓐᓇᓂᒃ 
ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᐲᖅᑕᐅᒃᐸᑕ 

● ᓄᑖᑎᒍᑦ ᐱᓕᕆᔾᔪᓯᒃᑯᑦ  
o ᖃᓄᖅ ᑲᔪᓯᓂᖃᑦᑎᐊᕐᓂᖓ ᖃᐅᔨᓴᖅᑕᐅᓂᐊᖅᐸ? 
o ᖃᓄᖅ ᐱᑐᐃᓐᓇᐅᙱᑦᑐᑦ ᐅᖃᐅᓯᐅᓂᐊᖅᐸᑦ? 

 
ᒪᐃᔭ ᐊᕙ ᐃᒪᓐᓇ ᐅᖃᓚᐅᖅᐳᖅ ᐊᐱᕆᓪᓗᓂᓗ ᐆᒥᖓ, ᐃᖕᓚᓐ ᑭᐅᓪᓗᓂᐅᒃ: 

● ᑲᑎᒪᔨᕋᓛᖑᖃᑕᐅᔪᑦ ᐃᖃᓗᖕᒥᐅᑕᐅᓇᔭᖅᑐᑦ, ᐃᓚᖃᕐᓗᑎᒃ ᓄᓇᓕᐸᐅᔭᐃᑦ ᐱᓕᕆᕝᕕᖏᓐᓂᒃ 
● ᑖᒃᑯᐊ ᑲᑎᒪᔨᕋᓛᑦ ᐊᓯᔾᔨᕐᓂᖅᐸᑕ ᑕᐃᒪᐃᓕᖓᑐᐃᓐᓇᕋᔭᖅᐹᑦ? 

o ᕿᒥᕐᕈᓪᓗᒋᑦ ᐊᑐᓕᖁᔭᐅᓯᒪᔪᑦ ᐊᐅᓚᑦᑎᕝᕕᖃᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖕᓄᓪᓗ 

ᑲᑎᒪᔨᕋᓛᓄᑦ ᐱᔾᔪᑎᓕᖕᓂᒃ ᐊᓯᐊᒍᖔᖅ ᐊᐅᓚᑦᑎᕝᕕᖃᕐᓂᕐᒥᒃ ᐃᓚᐅᑎᑦᓯᓂᕐᒧᓪᓘᓐᓃᑦ 
ᐱᓕᕆᔾᔪᓯᕐᒥᒃ. ᐅᑯᐊ ᓇᐃᓈᖅᓯᒪᔪᑦ: 

▪ ᐊᐅᓚᑦᑎᕝᕕᖃᕐᓂᖅ ᓯᕗᓪᓕᖅᐸᐅᔾᔭᐅᓯᒪᔪᓂᒡᓗ ᑲᑎᒪᔨᕋᓛᑦ ᑲᑎᒪᔨᓪᓗ 
ᑕᓯᐅᖅᓯᓇᔭᖅᐳᑦ ᐱᓕᕆᖃᑎᒌᒃᑐᓂᒃ, ᖃᖓᙳᕌᖓᑦ ᓄᑖᙳᕆᐊᖅᓯᒪᔪᓂᒃ 
ᐅᓂᒃᑲᐅᓯᖃᖅᐸᒡᓗᑎᒃ ᑲᑎᒪᔨᓄᑦ 

o ᑲᑎᒪᔩᑦ ᐃᓱᒪᓕᐅᕆᓂᐊᖅᐳᑦ ᒪᓕᒃᑕᐅᔭᕆᐊᓖᑦ ᐊᓯᔾᔨᖅᑕᐅᓂᐊᕐᒪᖔᑕ 
o ᐋᖅᑭᑦᓱᐃᓂᖅ ᐋᖅᑭᑦᓯᒪᔪᒥᒃ ᓄᓇᓖᑦ ᑲᑎᒪᓂᖏᓐᓄᑦ ᐱᕕᖃᖅᑎᑦᓯᓗᑎᒃ ᓄᓇᓕᒻᒥᐅᑦ 

ᐅᖃᐅᓯᖃᕈᓐᓇᕐᓗᑎᒃ ᐃᓱᒫᓘᑎᒥᓐᓂᒃ, ᐅᖃᐅᓯᑦᓴᒥᓐᓂᒃ, ᐊᒻᒪᓗ ᖃᓄᐃᓕᐅᖁᔨᒍᑎᒥᓂᒃ 
ᐊᑦᔨᒌᖏᑦᑐᓄᑦ ᐃᓱᒫᓘᑕᐅᔪᓄᑦ 

o ᑕᒪᓐᓇ ᐱᓕᕆᓂᐅᔪᖅ ᐱᐅᓯᕚᓪᓕᖅᑎᑦᓯᓂᐊᖅᐳᖅ ᑕᑯᒃᓴᐅᑦᓯᐊᕐᓂᕐᒥᒃ 
ᐊᖏᒡᓕᒋᐊᖅᑎᑦᓯᓗᓂᓗ ᑭᒃᑯᑐᐃᓐᓇᓂᒃ ᐃᓚᐅᑎᑦᓯᓂᕐᒥᒃ  

 
ᑲᑎᒪᔨ ᐊᒡᓘᒃᑲᖅ ᐅᑯᓂᖓ ᐅᖃᐅᓯᖃᓚᐅᖅᐳᖅ: 

● ᐋᖅᑭᒃᓱᐃᔪᓐᓇᕐᓂᖅ ᐋᖅᑭᒃᓱᐃᒃᑲᓐᓂᕐᓂᕐᓗ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᓂᒃ 
● ᖃᐅᔨᒪᓕᕐᓗᒋᑦ ᑭᒃᑯᑐᐃᓐᓇᑦ ᐃᓚᐅᑎᑕᐅᓂᖏᑦ ᖃᓄᕐᓗ ᐃᓄᐃᑦ ᐃᓚᐅᔪᒪᖕᒪᖔᑕ ᑭᒃᑯᑐᐃᓐᓇᐃᑦ 

ᖁᐊᖅᓵᕐᓇᖅᑐᒦᖁᓇᒋᑦ 
● ᐱᕈᖅᑎᑦᓯᓂᐊᖅᐳᖅ ᓄᓇᓕᖕᓂ ᐅᒃᐱᕆᔭᐅᔪᓐᓇᕐᓂᕐᒥᒡᓗ 
● ᐱᑎᑦᓯᕙᒃᐳᖅ ᐱᕕᒃᓴᒥᒃ ᐱᓕᕆᖃᑎᖃᕐᓂᐊᕐᓗᓂ ᓄᓇᓕᖕᒥᐅᓂᒃ ᑲᑎᖅᓱᐃᔪᒪᓗᓂ 

ᑐᓴᖅᑕᐅᔪᒃᓴᓂᒃ ᐅᓂᒃᑲᐅᓯᐅᓂᐊᖅᑐᓂᒃ ᑖᒃᑯᓇᓂᑦᑕᐃᓐᓇᖅ ᐱᓕᕆᕝᕕᖕᓂ 
ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ 

● ᐃᖅᑲᓇᐃᔭᖅᑏᑦ ᐱᔭᕇᖅᓯᓚᐅᖅᐳᑦ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᑭᒃᑯᑐᐃᓐᓇᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᓂᒃ ᐊᑐᖅᑐᖃᖅᓱᓂ ᐊᖏᖅᑕᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ 

o ᐱᖓᓱᓂᒃ ᖃᓄᐃᓕᐅᖁᔨᔪᖃᓚᐅᖅᐳᖅ, ᐊᑐᖅᑕᐅᖔᕈᓐᓇᖅᑐᕐᓗ 2 
ᐊᑐᓕᖁᔭᐅᓚᐅᖅᓱᓂ ᐃᒪᓐᓇ 

▪ ᐋᖅᑭᒋᐊᕐᓗᒋᑦ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᑦ 
ᐊᐅᓚᓕᕐᓗᑎᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐊᒡᓚᕝᕕᓕᕆᓂᕐᒧᑦ 
ᐱᓕᕆᖃᑎᒌᑦ, ᓇᐃᓈᖅᓯᒪᔪᓂᒃ ᐅᓂᒃᑳᓂᒃ ᐅᓂᒃᑲᐅᓯᖃᖅᐸᒡᓗᑎᒃ ᑲᑎᒪᔨᓄᑦ 

● ᑐᒃᓯᕋᐅᑕᐅᓯᒪᔪᖅ ᐋᖅᑭᒃᓯᒪᓂᖓ ᐋᖅᑭᒋᐊᖅᑕᐅᔪᓐᓇᖅᐳᖅ ᖃᐅᔨᒪᔭᐅᖁᓪᓗᒍ 
ᐋᖅᑭᒋᐊᖅᑕᐅᒃᑲᓐᓂᕐᓂᖓ ᐃᓚᓕᐅᔾᔨᓯᒪᒐᓗᐊᕐᒪᖔᑦ ᑲᑎᒪᔨᕋᓛᑦ ᐱᔪᒪᔭᖏᓐᓂᒃ 

 
ᒑᑕᑦ ᐊᐱᕆᓚᐅᕐᑐᖅ ᐅᑯᓂᖓ ᐊᐱᖅᑯᑎᓂᒃ, ᐃᖕᓚᓐ ᑭᐅᓪᓗᓂᐅᒃ: 

● ᑭᓲᕙ 'ᐃᓗᐊᓂ' ᑐᑭᖃᕐᒪᑦ ᐱᓕᕆᕝᕕᖕᒥ ᐱᓕᕆᕝᕖᑦ ᐊᒡᓚᕝᕕᓕᕆᓂᕐᒧᑦ ᐱᓕᕆᖃᑎᒌᑦ? 
o ᐃᖅᑲᓇᐃᔭᕐᕕᐅᑉ ᐃᓗᐊᓂ ᐅᖃᐅᓯᖃᖅᑐᖅ ᓄᓇᓕᐸᐅᔭᐅᑉ ᐊᒡᓚᕝᕕᓕᕆᔨᖏᑦ 

ᐱᓕᕆᖃᑎᖃᖅᑐᑦ ᐱᓕᕆᕝᕕᖕᓂ ᐱᓕᕆᖃᑎᒋᔭᖏᓐᓂᒃ 
● ᖃᓄᖅ ᓯᓚᑖᓂᙶᖅᑐᑦ ᐱᓕᕆᖃᑕᐅᔪᑦ ᓂᕆᐅᒍᓐᓇᖅᐸᑦ ᐃᓚᐅᓂᐊᕐᓂᖏᓐᓂᒃ 

ᐱᓕᕆᕙᓪᓕᐊᑎᓪᓗᒋᑦ? 
o ᐊᑐᓕᖁᔭᐅᔪᑦ ᓴᖅᑭᑕᐅᔪᑦ ᑲᑎᒪᔨᓄᑦ ᐃᓚᒋᔭᐅᕗᑦ ᐃᓄᓕᒫᖅᑎᑦᓯᔪᖃᖅᑎᓪᓗᒍ 

ᑲᑎᒪᔾᔪᑎᕕᓃᓪᓗ ᑎᑎᕋᖅᑕᐅᕙᓪᓗᑎᒃ 
o ᐊᐅᓚᑦᑎᔨᐅᔪᑦ ᓴᖅᑭᑎᑦᓯᓂᐊᖅᐳᑦ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ 

ᑐᓴᖅᑕᐅᔪᒃᓴᓂᒃ (PSAs) ᑐᓴᐅᒪᑎᑦᓯᔪᒪᓪᓗᑎᒃ ᓄᓇᓕᖕᒥᐅᓂᒃ. 
 
ᐱᖁᔨᕗᖔᕈᑎ PSC 26-03 
ᐱᒋᐊᖅᑎᑦᓯᔪᖅ: ᑲᑎᒪᔨ ᑎᓕ                          
ᐊᐃᑉᐲᔪᖅ: ᑳᓄ ᒑᑕᑦ 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑲᑎᒪᔩᑦ ᐊᓯᔾᔩᖁᓪᓗᒋᑦ ᑕᖅᑲᒃᑯᓄᖓ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᓂᒃ 
ᑎᒥᐅᖃᑎᒌᓄᑦ ᐊᐅᓚᑦᑎᓂᕐᒧᑦ ᐱᔭᕆᐊᑭᓪᓕᑎᑦᓯᔨᐅᓕᕐᓗᑎᒃ, ᓇᐃᓈᖅᓯᒪᔪᓂᒃ ᐅᓂᒃᑳᓂᒃ ᑐᓂᓯᖃᑦᑕᕐᓗᑎᒃ 
ᑲᑎᒪᔨᓄᑦ. 

ᑕᒪᐃᓐᓄᑦ ᐊᖏᖅᑕᐅᔪᖅ 
 
ᒥᔅᑕ. ᐃᖕᓚᓐ ᐅᑯᓂᖓ ᐅᖃᐅᓯᖃᓚᐅᖅᐳᖅ: 

● ᐊᑐᓕᖁᔭᐅᔪᖅ ᓴᖅᑭᑕᐅᓛᖅᑐᖅ ᑲᑎᒪᔩᑦ ᑲᑎᒪᓕᖅᐸᑕ 
● ᑲᑎᒪᔩᑦ ᐅᖃᐅᓯᖃᕐᓂᐊᖅᐳᑦ ᐋᖅᑭᒃᓯᒪᓕᖅᑎᑦᓯᓗᑎᒡᓗ 

o ᐊᖏᖅᑕᐅᒃᐸᑦ, ᐊᒡᓚᕝᕕᓕᕆᔨᑦ ᐋᖅᑭᒃᓱᐃᕙᓪᓕᐊᓕᕐᓂᐊᖅᐳᑦ 
o ᑲᑎᒪᔩᑦ ᐱᕕᒃᓴᖃᕆᕗᑦ ᑕᒪᑐᒥᖓ ᐅᖃᐅᓯᖃᒃᑲᓐᓂᕐᓂᕐᒥᒃ ᑲᑎᒪᔨᕋᓛᓄᑦ 

● ᓇᓗᓇᐃᖅᓯᓪᓗᑎᒃ ᐊᑐᓕᖁᔭᐅᓯᒪᔪᑦ ᓴᖅᑭᑕᐅᓛᕐᓂᖏᓐᓂᒃ ᔭᓄᐊᕆ 27, 2026−ᒥ, ᑲᑎᒪᔩᑦ 
ᑲᑎᒪᓕᖅᐸᑕ 

● ᑲᑎᒪᔩᑦ ᑲᑎᒪᔭᕇᖅᐸᑕ, ᐃᖅᑲᓇᐃᔭᖅᑏᑦ ᑐᓴᖅᑎᑦᓯᓂᐊᖅᐳᑦ ᑲᑎᒪᔨᓂᒃ ᖃᓄᐃᓕᖓᓕᕐᓂᖏᓐᓂᒃ 
ᖃᓄᐃᓕᐅᖅᑕᐅᓂᐊᕐᓂᖏᓐᓂᒡᓗ 

 
6. ᓄᖅᑲᕐᓂᖅ 
 
ᐱᖁᔨᕗᖔᕈᑎ PSC 26-04 
ᐱᒋᐊᖅᑎᑦᓯᔪᖅ: ᑲᑎᒪᔨ ᑎᓕ                            
ᐊᐃᑉᐲᔪᖅ: ᒫᑎᐅ ᔫᕐᔅ 
ᑲᑎᒪᔨᕋᓛᑦ ᓄᖅᑲᓚᐅᖅᐳᑦ 3:33ᒧᐊᖅᑎᓪᓗᒍ ᐅᓐᓄᓴᒃᑯᑦ. 

ᑕᒪᐃᓐᓄᑦ ᐊᖏᖅᑕᐅᔪᖅ 
 
 
            
     ᑲᑎᒪᔨ ᐋᒻᐳᕐ ᐊᒡᓘᒃᑲᖅ 
                               ᐃᒃᓯᕙᐅᑕᖅ 
 
 
            
     ᓯᑏᕙᓐ ᐋᓚᓐ 
                               ᒪᓕᒐᕐᓂᒃ ᐊᑐᖅᑎᑦᓯᔨᒻᒪᕆᒃ  
 
 
ᐊᖏᖅᑕᐅᓯᒪᔪᖅ ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᓄᑦ           ᐅᓪᓗᖅ   2026. 
 

ᖃᐅᔨᒪᔭᐅᔭᕆᐊᓕᒃ:  

ᔮᓐᓄᐊᕆ 27, 2026-ᖕᒍᓚᐅᖅᑎᓪᓗᒍ, ᓄᓇᓕᐸᐅᔭᒃᑯᑦ ᑲᑎᒪᔨᖕᒋᑕ ᑲᑎᒪᓂᖕᒐ #01, ᑲᑎᒪᔩᑦ ᐊᑕᖕᒋᖅᑐᑎᒃ ᐊᖕᒋᓚᐅᖅᑐᑦ 
ᐱᖁᔨᕗᖕᒑᕈᑎ ᓈᓴᐅᑎᖕᒐ 26-14, ᐃᒫᒃ ᐅᖃᖅᓯᒪᔪᖅ: 
 
“ᑲᑎᒪᔩᑦ ᐋᖅᑭᒋᐊᖅᓯᕗᑦ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᒪᔨᕋᓛᓂᒃ ᐱᓕᕆᕝᕕᖕᒥᐅᑕᐅᖃᐃᒌᖖᒋᑦᑐᑦ ᐊᓪᓚᕕᓕᕆᓂᕐᒧᑦ 
ᐱᓕᕆᖃᑎᒌᖕᒍᓕᕐᓗᑎᒃ ᓇᐃᓈᖅᓯᒪᔪᓂᒃ ᐅᓂᒃᑳᓂᒃ ᐅᓂᒃᑲᐅᓯᖃᖅᐸᓪᓗᑎᒃ ᑲᑎᒪᔨᓄᑦ.” 
 
ᐋᖅᑭᒃᓱᖅᑕᐅᒃᑲᓐᓂᓚᐅᖅᑎᓪᓗᒍ ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᑲᑎᒪᔨᕋᓛᑦ, ᑲᑎᒪᔩᑦ ᐊᖕᒋᖅᓯᖃᑦᑕᕆᐊᖃᕈᓐᓃᖅᑐᑦ 
ᑲᑎᒪᔾᔪᑎᕕᓂᕐᓂᒃ, ᐊᒻᒪᓗ ᑖᒃᑯᐊ ᑲᑎᒪᔾᔪᑎᕕᓃᑦ ᐊᑎᓕᐅᖅᑕᐅᓚᐅᖖᒋᑦᑐᑦ. ᐃᒃᓯᕙᐅᑕᖅ ᓇᓗᓇᐃᖅᓯᔪᖅ ᑕᒻᒪᖅᓯᒪᖖᒋᓐᓂᕋᖅᑐᓂᒋᑦ 
ᑲᑎᒪᔾᔪᑎᕕᓃᑦ. ᑎᑎᕋᖅᑏᑦ ᕿᒥᕐᕈᓚᐅᕆᕗᑦ ᓇᓗᓇᐃᖅᓯᓪᓗᑎᓪᓗ ᑕᒻᒪᖅᑕᖅᓯᒪᖖᒋᓐᓂᖕᒋᓐᓂᒃ. 


